
Fundurinn var settur kl. 10:00 27. okt. 2007.

Þorsteinn var kjörinn fundarstjóri og fundarritari.

Nefndir gerðu grein fyrir störfum sínum.

Formaður flutti skýrslu stjórnar og fór yfir reikninga og efnahagsreikninga félagsins.      Fundarmenn samþykktu reikninga félagsins eins og þeir lágu fyrir.      Ýmislegt hefur áunnist á árinu,  má þar nefna barnabraut,  úðunarkerfi,  jarðýta.    Í sumar var  vinnuflokkur frá  bænum verið á svæðinu,  svokölluð sumarvinna.     Þetta gerði gæfumuninn í viðhaldi brautarinnar.   Formaður upplýsir að honum hafi verið heitið áframhaldi af þessu næsta sumar.   Síðasta sumar var mjög farsælt hvað brautina varðar og munar þar mestu um þennan flokk og svo jarðýtu félagsins.     Jarðýtan bilaði síðasta vor og hefur verið mjög takmörkuð not af henni.     Það hefur vantað tæki til að gera við hana en hún er núna í viðgerð og er vonast til að hún verði tilbúin og viðgerð innan skamms.
Félagið stendur mjög vel skuldar ekkert og á 4.5 mill. í peningum sem að vísu fara fljótlega til greiðslu á lýsingu sem unnið er að á svæðinu o.fl.

Jarðýtan er að fullu greidd.     Samþykkt var að það næsta sem keypt yrði myndi vera hljóðkerfi Stefán upplýsti að það myndi kosta um 500.000 kr. og samþykkti fundarmenn að það yrði næsta verkefni þegar fé fyndist í það.

Formaður upplýsti að hann hefði um skeið unnið að því að fá tilboð í tímatökubúnað fyrir félagið og væri að vinna í fjármögnun á búnaðinum.

Stjórnin bauð sig öll fram aftur og var hún endurkjörin.
Næst var gengið til kosninga í nefndir.    Nefndarskipan var að mestu óbreytt frá síðasta ári en þó með þessum breytingum:

Mótanefnd: 

formaður er Stefán Hansen,  sem sér um hljóðkerfið og kynningar.

Finnur Gunnlaugsson bætist í nefndina og ennfremur Þorsteinn Hjaltason sem sér  um tímatökubúnaðinn á sumrin.

Villi sér um plaköt og auglýsingar auk undirbúnings fyrir enduromót.

Árni Freyr Árnason bætist ennfremur við nefndina og Guðmundur í Ölpunum.

Þórhallur Lúðvíksson var kosin í unglingaráðið og Bjarki Sigurðsson tekur við formennsku þar.

Guðmundur í Ölpunum bætist í fræðsluráðið ásamt Baldvin Þór Gunnarssyni.

Guðmundur Hannesson tekur aftur sæti í svæðisnefndinni og ennfremur kemur hann til starfa í ferðanefndinni.     Starf ferðanefndar er víkkað þ.e. ennfremur skal hugað að ferðalögum til útlanda,  t.d. á mót,  (dæmi DesNations)

Önnur mál:

Rætt var um að félagið vantar stærra húsnæði skemmu undir tæki og jarðýtu o.fl.    Samþykkt var að Guðmundur Hannesson myndi skoða stálgrindarhús sem er til sölu og kanna hvort það gæti hentað KKA og  ef svo er þá  í framhaldi af því tala við Benedikt Hjaltason um kaup á húsinu.    (húsið er ca. 6 sinnum 12 metrar stálgrindar hús og stendur það inn við Krókeyri).

Rætt var um starfsmann á svæðið.    Formaður sagði það skoðun sína að ekki væri ráðlegt að ráða slíkan nema fyrirfram væri búið að tryggja að félagið fengi laun hans einhvers staðar frá.    Með hærri rekstrarsamningi við bæinn eða annars staðar.     KS kom með þá hugmynd að mögulegt gæti verið að samnýta starfsmann með Skíðastöðum.   Troðaramaður væri þar í vinnu frá okt til nóv. og kannski væri hægt að fá hann til starfa fyrir KKA um sumarið,  KKA að kostnaðarlausu.     Hann gæti jafnvel hjálpað til við undirbúning snocrossmóta yfir vetrartímann.     Þetta þótti fundarmönnum frábær hugmynd og var hugmyndasmið falið að athuga möguleikana á þessu.   

Guðmundur gerir að umræðuefni þjálfunarmál félagsins.     Formaður telur að ekki sé ráðlegt eða mögulegt að félagið taki að sér yngri börnin á æfingum,   hann telur að foreldrar verði einfaldlega að vera með til að sinna þeim,  ræsa hjólin,  reisa þau við og vera börnum sínum stoð og stytta.    Þetta getur ekki einn tveir þjálfara á vegum félagsins gert.      Hins vegar væri það mjög æskilegt að setja á vefinn æfingaprógramm fyrir hverja æfingu og hafa á staðnum þjálfara þ.e. sem segðu mönnum hvað ætti að gera í hvert sinn o.s.frv. en foreldrar væru á staðnum til að halda hjólum og afkvæmum sínum við efnið.

Mikill tími hefur farið í að byggja upp fasteignir og viðhalda þeim.   Fundarmenn hafa stórar hugmyndir um að stórfjölga föstum æfingum á vegum félagsins og bæta skipulag þeirra og stjórn.      Ennfremur að bæta umgengni í húsinu.    Húsreglur eru til en skort hefur upp á þrifnað og fleira sem bæta má.   Þó er alls ekkert svartnætti í þessum efnum og menn eru ekki beinlínis mjög hreinir þegar þeir koma inn í húsið,  sérlega ekki á þessum tíma ársins og fram á vor.

Gunnar Valur talaði um mikilvægi þess að koma fréttum hratt og víða af árangri félagsmanna.     Í sumar ákváðu Gunnar Valur og formaður að sinna þessu þ.e. sömdu saman greinar sem hafa birst á vefnum og fjölmiðlum.   Fundarmenn veltu fyrir sér hverjir gæti tekið þetta hlutverk að sér verið fréttamenn fyrir KKA.    Ekki komu fram hugmyndir.   Ákveðið var því að óska eftir við þá félaga að halda þessu áfram að svo stöddu.     Formaður ætlar að auglýsa eftir fréttamönnum á vefnum.    
Því næst var fundargerð upplesin og samþykkt.

